
ப�ொறுப�ல்ல: இந்தச் செய்தித்ததாளில் பிரசுரம் ஆகியுள்ள 
வி்ளம்்பரங்களின் அடிப்படையில் செயல்்படுமுன், அவற்றில் 
உள்ள ்த்கவல்்கள ெரியதானடவ்ததானதா என்்பட்த ப்பதாதுமதான 
அ்ளவு விெதாரிதது ெரி்பதார்ததுகச்கதாளளுமதாறு வதாெ்கர்்கள 
ப்கட்டுகச்கதாள்ளப்படுகிறதார்்கள. வி்ளம்்பரங்கள/ வி்ளம்்பர்ததாரர் 
/ அவர்்களின் ்தயதாரிபபு்கள / பெடவ்கள ப்பதான்றவற்றின் 
நம்்ப்கத்தன்டமககு இந்தச் செய்தித்ததாளின் உரிடமயதா்ளரும் 
்பதிப்பதா்ளருமதான ்கஸ்தூரி & ென்ஸ் லிமிசைட் / ப்க.எஸ்.எல். 
மீடியதா லிமிசைட் உத்தரவதா்தம் அளிக்கவில்டலை. இந்தச் 
செய்தித்ததாளில் சவளியதாகும் வி்ளம்்பரங்க்ளதால் ஏப்தனும் 
பெ்தம் அல்லைது இழபபு ஏற்்படும் ்பட்ெததில், இந்தச் செய்தித 
்ததாளின்/ பமற்செதான்ன நிறுவனங்களின் உரிடமயதா்ளர், 
்பதிப்பதா்ளர், அச்சிடுபவதார், ஆசிரியர், இயககுநர்்கள, ஊழியர் 
்கள ஆகிபயதார் எந்தச் சூழலிலும் எந்த வட்கயிலும் அ்தற்குப 
ச்பதாறுப்பதா்கமதாட்ைதார்்கள.

்படைபபு்கட்ள அனுபபுபவதார் பிரதி எடுததுடவததுகச்கதாண்டு 
அனுப்பவும். பிரசுரமதா்கதா்தவற்டறத திரும்்ப அனுப்ப இயலைதாது.

எமது பதிப்புகள்: சென்னை, புதுவை, வேலூர், க�ோவை, சேலம், திருச்சி, தஞ்சாவூர், மதுரை, ராமநாதபுரம், நெல்லை, பெங்களூரு, திருவனந்தபுரம்

முதல் உலகப்போர் 1914-ம் ஆண்டு முதல் 1918-ம் ஆண்டு 
வரை நடைபெற்றது. விமானங்களும், ப�ோர்க் கப்பல்களும், 
நீர்மூழ்கிக் கப்பல்களும் முதன் முதலாக இந்தப் 
ப�ோரில்தான் பயன்படுத்தப்பட்டன. ம�ொத்தம் 1,561 நாட்கள் 
நடைபெற்ற இந்தப் ப�ோரில் 2 க�ோடி பேர் இறந்தனர்.

ஆஸ்திரியா நாட்டுப் பட்டத்து இளவரசரும், 
அவரது மனைவியும் காரில் சென்றப�ோது சுட்டுக் 

க�ொல்லப்பட்டனர். செர்பியா நாட்டைச் சேர்ந்த ஒருவர் 
சுட்டுக்கொன்றதன் காரணமாக, அந்நாட்டின் மீது 

ஆஸ்திரியா படையெடுத்தது. இச்சம்பவமே முதல் உலகப் 
ப�ோர் த�ொடங்குவதற்கு மூலகாரணம்.

திண்டுக்கல் மாநகராட்சியில் 
குடிநீர் விநிய�ோகம் பாதிப்பு

� திண்டுக்கல்
திண்டுக்கல் மாநகராட்சி 
ஆணையர் செந்தில்முருகன் 
வெளியிட்டுள்ள செய்திக் 
குறிப்பில், திண்டுக்கல் மாநக 
ராட்சியின் குடிநீர் ஆதாரங் 
களான ஆத்தூர் நீர்த்தேக்கத்தில் 
ப�ோதிய நீர் இல்லாததாலும், 

காவிரி கூட்டுக் குடிநீர் திட்ட 
குழாய் உடைப்பு காரணமாகவும் 
மாநகராட்சி பகுதி குடிநீர் 
விநிய�ோகத்தில் காலதாமதம் 
ஏற்படும் சூழல் உள்ளது. 
எனவே, குடிநீரை சிக்கனமாக 
பயன்படுத்த வேண்டும் என 
தெரிவித்துள்ளார்.

மதுரையில் சுட்டெரித்த வெயிலிலும் திரண்ட பக்தர்கள்
ÐÐ சித்திரை திருவிழாவால் களைகட்டிய க�ோயில் மாநகரம் 

� மதுரை
சித்திரைத் திருவிழாவை முன்னிட்டு 
சு ட்டெ  ரி க் கு ம்  வ ெ யி லை  யு ம் 
ப�ொருட்படுத்தாமல் மதுரையில் கள்ளழகரை 
தரிசிக்க பக்தர்கள் பல்லாயிரக்கணக்கில் 
திரண்டனர். 

மதுரை என்றாலே மீனாட்சி அம்மன் 
க�ோயிலும், சித்திரைத் திருவிழாவும்தான் 
அனைவருக்கும் நினைவுக்கு வரும். ஆண்டு 
முழுவதும் மதுரையில் திருவிழாக்கள் 
க�ொண்டாடப்பட்டாலும், சித்திரைத் 
திருவிழாவில் மக்களின் ஆட்டமும், 
பாட்டமும் மெய்சிலிர்க்க வைக்கும். 

தூங்கா நகரம் எனப் பெயரெடுத்த 
மதுரையில், சித்திரைத் திருவிழா நாட்களில் 
மட்டும் உழைப்புக்கும், பரபரப்பான 
ப�ோக்குவரத்துக்கும் ஓய்வு க�ொடுக்கப்படும். 
கள்ளழகரின் எதிர்சேவையிலும், வைகை 
ஆற்றில் எழுந்தருளி மலைக்குத் திரும்பிச் 
செல்லும்போதும் சாலைகளில் ப�ோக்கு 
வரத்து நிறுத்தப்படும். மண்டகப்படிகளில் 
எழுந்தருளும் கள்ளழகரைப் பார்த்து 
தரிசனம் செய்த பின்னரே பக்தர்கள் 
வீடுகளுக்குத் திரும்புவார்கள். 

இந்த ஆண்டு சித்திரைத் திருவிழா 
நாட்களில் மதுரை மாநகரில் வழக்கத்துக்கு 
ம ா ற ா க  வெயில் கடுமைய ா க ச் 
சுட்டெரிக்கிறது. ஆனாலும், பக்தர்கள் 

வெயிலையும் ப�ொருட்படுத்தாமல் 
குழந்தைகளுடன்  திரண்டு வருகின்றனர். 
நேற்று காலை மதுரை மாநகரை 
வந்தடைந்த கள்ளழகரை பார்க்க 
நத்தம், அழகர்கோவில் சாலைகளில் 
ஆயிரக்கணக்கில் க�ொளுத்தும் வெயிலுக்கு 
மத்தியில் பக்தர்கள் திரண்டனர். வெயிலில் 
வதங்கினாலும்  ச�ோர்வடையாமல்  
உற்சாகத்துடன் கள்ளழகரை பார்க்க 
பக்தர்கள்  திரண்டனர். 

அதேநேரம் வழிநெடுக அழகர் 
வரும்  ச ாலைகளில்  தன்னார்வ   
அமைப்பினர், தனியார் நிறுவனத்தினர், 
மண்டகப்படிதாரர்கள் அன்னதானம், 
கரும்புச்சாறு, தண்ணீர் பழம், ம�ோர் 
உள்ளிட்ட பல்வேறு வகை குளிர்பானங்கள், 
உணவுகளை வழங்கினர். 

அதனால், கள்ளழகரைப் பார்க்கவும், 
திருவிழாவில் வழங்கப்படும் விதவிதமான 
உணவுகள் ,  குளிர்பா னங்களைப் 
சாப்பிடவும் இளைஞர்கள், குழந்தைகள் 
பட்டாளம் படையெடுக்கும். குழந்தைகள் 
முதல் பெரியவர்கள் வரை அனைவரையும் 
க�ொண்டாட வைக்கும் சித்திரைத் 
திருவிழா, தற்போது சுட்டெரிக்கும் 
வெயிலைப் பின்னுக்குத் தள்ளி திரும்பிய 
பக்கமெல்லாம் மதுரையை பக்தர்கள் 
வெள்ளத்தில் மிதக்க வைத்துள்ளது.

மதுரை
�� சித்திரைத் திருவிழா 5-ம் நாள்: கள்ளழகர் க�ோயில், 
தங்கக் குதிரை வாகனத்தில் வைகை ஆற்றில் 
எழுந்தருளல், ஆழ்வார்புரம், அதிகாலை 5.30, 
ராமராயர் மண்டபம், பிற்பகல் 12. வண்டியூர் வீரராகவப் 
பெருமாள் க�ோயில், இரவு 9.
�� பெருவிழா திருப்பலி 8-ம் நாள் முதல் விருந்து புனித 
வளனார் ஆலயம், ஞானஒளிவுபுரம், காலை 6, 
க�ொடியிறக்கம், மாலை 6.
�� ஆன்மிக இலக்கியப் ப�ொழிவு: மதுரைத் திருவள்ளுவர் 
மன்றம், தலைப்பு- திருக்குறள், பேசுபவர்-ப.சந்தானம், 
வடக்காடி வீதி, இரவு 7.
�� பண்பாட்டு இலக்கியப் ப�ொழிவு: திருவள்ளுவர் மன்றம், 
தலைப்பு-திருமந்திரம், பேசுபவர் - திருமாவளவன், 
சக்தி வேலம்மாள் நகர், மாலை 5.

பழநி
�� சித்திரை திருவிழா 10-ம் நாள்: பழநி லட்சுமி 
நாராயணப் பெருமாள் க�ோயில், சுவாமி புறப்பாடு, 
இரவு 7, க�ொடியிறக்கம், இரவு 8.
�� சித்ரா பவுர்ணமி விழா: பழநி பெரியநாயகியம்மன் 
க�ோயில், 108 பால்குட ஊர்வலம், காலை 8, சுவாமி 
- அம்பாள் வெள்ளித்தேரில் வீதியுலா, இரவு 8.

மதுரை மாவட்ட 10 த�ொகுதிகளுக்கான

5 வாக்கு எண்ணும் மையங்களில் 
1,300 அலுவலர்கள்

� மதுரை
மதுரை மாவட்டத்தில் உள்ள 10 
சட்டப்பேரவைத் த�ொகுதிகளுக் 
கான 5 வாக்கு எண்ணும் 
மையங்களில் ம�ொத்தம் 
1,300 அலுவலர்கள் பணி 
யாற்றவுள்ளனர். 

நடைபெற்று  முடிந்த 
தமிழக சட்டப்பேரவைத் தேர்த 
லுக்கான வாக்கு எண்ணிக்கை 
மே 4-ம் தேதி நடைபெறுகிறது. 
அதன்படி, மதுரை மாவட்டத்தில் 
உள்ள 10 சட்டப்பேரவைத் 
த�ொகுதிகளுக்கும் 5 மையங் 
களில் வாக்கு எண்ணிக்கை 
நடைபெறுகிறது. ம�ொத்தம் 
3,079 வாக்குச்சாவடிகளில் 
பதிவான வாக்குகளில்் மேலூர் 

த�ொகுதிக்கு 21 சுற்றுகள், 
கிழக்கு 29, ச�ோழவந்தான் 19, 
வடக்கு 19, தெற்கு 17, மத்தி 19, 
மேற்கு 24, திருப்பரங்குன்றம் 
26, திருமங்கலம் 26, உசிலம் 
பட்டி 25 சுற்றுகளாக வாக்கு 
எண்ணிக்கை நடைபெறுகிறது. 

வாக்கு எண்ணும் மையங் 
களில் தலா ஒரு த�ொகுதிக்கு 
நுண் பார்வையாளர்கள் 17 
பேர், கண்காணிப்பாளர்கள் 17 
பேர், உதவியாளர்கள் 17 பேர், 
கூடுதல் அலுவலர்கள் உட்பட 
ம�ொத்தம் 130 அலுவலர்கள் 
என 10 த�ொகுதிகளுக்கும் 
சேர்த்து ம�ொத்தம் 1,300 
அலுவலர்கள் பணியில் ஈடுபட 
உள்ளனர்.

சித்திரை திருவிழாவுக்குக்கூட சுத்தப்படுத்தப்படாத வைகை ஆறு
ÐÐ சீமைக்கருவேல மரங்கள் அடர்ந்துள்ளதால் நேர்த்திக்கடன் செலுத்தும் பக்தர்கள் அதிருப்தி 

�� ஒய்.ஆண்டனி செல்வராஜ்

� மதுரை
சித்திரைத் திருவிழாவுக்குக்கூட வைகை 
ஆற்றை சுத்தப்படுத்தி பராமரிக்க 
இந்து சமய அறநிலையத்துறையும், 
ப�ொதுப்பணித்துறையும் நடவடிக்கை 
எடுக்காததால், சீமைக்கருவேல 
மரங்களும், ஆகாயத்தாமரைகளும் 
நிறைந்துள்ளன. இதனால் ஆற்றில் 
நேர்த்திக்கடன் செலுத்தும் பக்தர்கள் 
அதிருப்தி அடைந்துள்ளனர். 

சித்திரைத் திருவிழாவில் கள்ளழகர் 
வைகை     ஆ ற் றி ல்  இ ற ங் கு ம் 
நிகழ்வின்போது தென்மாவட்டங்களைச் 
சேர்ந்த லட்சக்கணக்கான பக்தர்கள் 
ஆற்றின் இருகரைகளிலும் நீண்டதூரம் 
திரண்டு தரிசனம் செய்வது வழக்கம். 
இதற்காக விழாவுக்கு முன் மாவட்ட 
நிர்வாகத்தின் அறிவுறுத்தலின் பேரில் 
வைகை ஆறு சுத்தம் செய்யப்படும். 
வைகை அணையில் இருந்து திறந்து 
விடப்படும் தண்ணீர் ஆங்காங்கே 
தேங்காமல் சீராக உருண்டோடும் 
வகையிலும் ,  ஆற்றில் படர்ந்த 
ஆகாயத்தாமரைகள், சீமைக்கருவேல 
மரங்கள் அகற்றப்படும். 

ஆனால்  இம்முறை  மதுரை  
ஆழ்வார்புரம் வைகை ஆற்றில் கள்ளழகர் 
எழுந்தருளும் இடத்தில் மட்டுமே 
ப�ொதுப்பணித்துறை, ஆகாயத்தாமரைச் 
செடிகளையும், மேடுபள்ளங்களையும் 
சரிசெய்துள்ளது. மேலும், யானைக்கல் 

தரைப்பாலம் அருகே உள்ள தடுப்பணைப் 
பகுதியில் உள்ள ஆகாயத்தாமரைகளை 
அகற்றினர். ஆனால் ஓபுளாபடித்துறை 
பாலம் அருகில் உள்ள ஆகாயத்தாமரைச் 
செடிகள் அகற்றப்படாமலேயே 
உள்ளன. ஆழ்வார்புரம் பகுதி ஆற்றில் 
சீமைக்கருவேல முட்புதர்கள் அடர்ந்த 
காப்புக்காடு ப�ோல் காணப்படுகிறது. 
இதனால் கள்ளழகரை காண வரும் 
மற்றும் நேர்த்திக்கடன் செலுத்த வரும் 
பக்தர்கள் காயமடைய வாய்ப்புள்ளது. 
ப�ொதுப்பணித்துறையினரின் இந்த 
ப�ொறுப்பற்ற பணி பக்தர்களிடையே 
அதிருப்தியை ஏற்படுத்தியுள்ளது. 

இதுகுறித்து பக்தர்கள் கூறுகையில், 

கள்ளழகர் எழுந்தருளும் மற்றும் 
விஐபிக்கள் வந்து செல்லும் பகுதியில் 
மட்டும் சீரமைப்பு பணிகள் நடந்துள்ளன. 
ஆனால் அங்கிருந்து கள்ளழகர் செல்லும் 
மதிச்சியம் முதல் குருவிக்காரன் சாலை 
பாலம் வரையிலான ஆற்றுப்பகுதியில் 
சீமைக்கருவேல மரங்கள் அடர்ந்து 
வளர்ந்துள்ளன. கள்ளழகர் வைகை 
ஆற்றில் இறங்கும் நிகழ்வைக் காண 
மதுரை மற்றும் அண்டை மாவட்டங்களில் 
இருந்து லட்சக்கணக்கான பக்தர்கள் 
வைகை ஆற்றில் திரள்வர். இதில் பலர் 
வேண்டுதல் நிறைவேற்றும் வகையில் 
கள்ளழகர், கருப்பணசாமி வேடமிட்டும், 
ம�ொட்டையடித்தும் நேர்த்திக்கடன் 

நிறைவேற்றுவர். அவர்கள் அனைவருமே 
வைகை ஆற்றில் திரண்டு கள்ளழகரை 
தரிசனம் செய்வதும் வழக்கம். 

முன்னெச்சரிக்கை நடவடிக்கைகளை 
மேற்கொள்ள வேண்டிய இந்து சமய 
அறநிலையத்துறையினர், ப�ொதுப்பணித் 
துறையினர் இப்பணியை சரியாக 
செய்யவில்லை. வரும் ஆண்டிலாவது 
மாவட்ட நிர்வாகம் விழிப்போடு 
செயல்பட வேண்டும். மேலும், வைகை 
ஆற்றில் நிரந்தரமாகவே சீமைக்கருவேல 
மரங்களை அகற்றி நீர்வழித்தடங்களை 
பாதுகாக்க மாவட்ட நிர்வாகம் முன்வர 
வேண்டும், என்றனர்.

ii கள்ளழகர் எழுந்தருளும் இடத்தில் ஆகாயதாமரைச் செடிகள் நிறைந்து காணப்படுகின்றன. (வலது) ஆழ்வார்புரம் 
பகுதி வைகை ஆற்றில் அடர்ந்து வளர்ந்துள்ள சீமைக்கருவேல மரங்கள்.� படங்கள்: நா.தங்கரத்தினம்

பூட்டை உடைத்து நகை திருட்டு
� ப�ோடி
தேனி மாவட்டம் ப�ோடி அருகே சில்லமரத்துப்பட்டி  
ஆர்.எஸ்.டவுன்ஷிப் வளாகத்தைச் சேர்ந்தவர் தனபிரசாத் 
(36). இவர் சென்னையில் குடியிருந்து ஐ.டி. நிறுவனத்தில் 
வேலை செய்து வருகிறார். தனபிரசாத்தின் தாயார் 
ஜெயந்தி நேற்று முன்தினம் பழநிக்குச் சென்றிருந்தார். 
அப்போது இவரது வீட்டின் பூட்டை உடைத்து பீர�ோவில் 
இருந்த கம்மல், ஆரம், ஜிமிக்கி, தங்க நாணயங்கள், 
இரண்டரை கில�ோ வெள்ளிப் ப�ொருட்கள், ர�ொக்க பணம் 
ரூ.3 லட்சத்து 6 ஆயிரத்தை மர்ம நபர்கள் திருடிச் 
சென்றனர். ம�ொத்த மதிப்பு ரூ.11.66 லட்சம் ஆகும். 
இதுகுறித்து ப�ோடி ப�ோலீஸார் விசாரிக்கின்றனர்.

MADURAI

பழநியில் கனமழை
25 பேர் காயம்

� பழநி
பழநியில் நேற்று மாலை 5 . 3 0  மணியளவில் 
பலத்த இடி மின்னலுடன் கனமழை பெய்தது. சில 
இடங்களில் ஆலங்கட்டி மழையும் பெய்தது. பலத்த 
சூறைக்காற்றுக்கு மரம் சாய்ந்து விழுந்ததில் ஒரு 
ஆட்டோ, 4 பைக்குகள் சேதமடைந்தன. இடும்பன்குளம்  
அருகே மழைக்கு ஒதுங்கி நின்றவர்கள் மீது தகரத்தாலான 
மேற்கூரை சரிந்து விழுந்ததில் தஞ்சாவூரைச் சேர்ந்த 25 
பக்தர்கள் காயமடைந்தனர். இதேப�ோல், க�ொடைக்கானல் 
பகுதியிலும் நேற்று மாலை திடீரென பலத்த மழை பெய்தது.

